
Na osnovu člana 16. stav (2) Zakona o Vladi Zeničko-dobojskog kantona - Prečišćeni 
tekst („Službene novine Zeničko-dobojskog kantona“, broj: 7/10 i 3/23) i člana 9. Uredbe o 
osnivanju  Ureda  za  javne  nabavke („Službene  novine  Zeničko-dobojskog kantona“,  broj: 
1/25),  na  prijedlog  Ureda  za  javne  nabavke,  Vlada  Zeničko-dobojskog  kantona,  na  149. 
sjednici, održanoj 16.10.2026. godine,  d o n o s i 

O D L U K U
o utvrđivanju predmeta nabavki centralizovane javne nabavke

Član 1.
(Predmet)

Ovom odlukom utvrđuje se lista predmeta nabavki centralizovane javne nabavke koji 
se nabavljaju putem Ureda za javne nabavke Zeničko-dobojskog kantona.

Član 2.
(Lista predmeta nabavki)

Centralizovana javna nabavka provodi se za sljedeće predmete nabavki:

a) Goriva, loživo ulje, maziva i rashladne tečnosti;
b) Ugalj, pelet i ogrjevno drvo;
c) Električna energija;
d) Kancelarijski materijal i papir;
e) Računari, računarska i pripadajuća oprema;
f) Licence za korištenje softverskih proizvoda i usluga;
g) Pneumatici i akumulatori za motorna vozila;
h) Rezervni dijelovi i potrošni materijal za motorna vozila;
i) Sredstva i pribor za čišćenje i održavanje higijene;
j) Toneri, tinte i drugi potrošni materijal za štampanje;
k) Protupožarni aparati;
l) Klima uređaji i električna grijna tijela;
m) Zaštitna i HTZ oprema;
n) Udžbenici i školska literatura;
o) Oprema,  rezervni  dijelovi  i  potrošni  materijal  za  štampanje,  kopiranje  i 

reprodukciju;
p) Osiguranje motornih vozila;
r) Tehnički pregled motornih vozila;
s) Kolektivno osiguranje zaposlenika;
t) Održavanje,  servisiranje  i  popravka motornih  vozila,  uključujući  vulkanizerske 

usluge;
u) Pranje i čišćenje motornih vozila;
v) Ispis i upravljanje sistemom ispisa;
z) Servisiranje i  održavanje računarske,  kopirne,  štamparske i  druge kancelarijske 

opreme;
aa) Štampanje, umnožavanje i uvezivanje štampanog materijala;
bb) Periodični pregledi i kontrolno ispitivanje protupožarnih aparata;
cc) Poštanske i kurirske usluge;
dd) Elektronske komunikacijske usluge;
ee) Održavanje i servisiranje klima uređaja i električnih grijnih tijela;



ff) Radovi  i  usluge  na  regionalnim cestama i  cestovnoj  infrastrukturi,  uključujući 
projektovanje  i  izradu  projektno-tehničke  dokumentacije,  stručni  nadzor, 
izgradnju,  rekonstrukciju,  sanaciju,  modernizaciju,  redovno,  vanredno  i 
investiciono  održavanje,  kao  i  zimsko  održavanje  regionalnih  cesta  i  cestovne 
infrastrukture.

Član 3.
(Razrada predmeta nabavki)

Ured za javne nabavke, u okviru predmeta nabavki iz člana 2. ove odluke, utvrđuje 
konkretne  predmete  nabavki  (artikle),  te  izvršava  njihovu  raspodjelu  na  postupke  javne 
nabavke i lotove, u skladu sa iskazanim potrebama ugovornih organa i važećim propisima o 
javnim nabavkama.

Član 4.
(Izmjena i dopuna Liste)

Lista  predmeta  nabavki  iz  člana  2.  ove  odluke  može  se  dopunjavati  ili  mijenjati 
posebnom odlukom, koju na prijedlog Ureda za javne nabavke donosi Vlada Kantona.

Član 5.
(Stupanje na snagu)

Ova odluka stupa na snagu osmog dana od dana objavljivanja u „Službenim novinama 
Zeničko-dobojskog kantona“.

Zenica

DOSTAVLJENO:
1x Ured za javne nabavke,
1x „Službene novine Zeničko-dobojskog kantona”,
1x a/a.

